
2024 ᑕᓯᐅᔭᕐᔪᐊᕐᒥ ᓄᓇᓕᐅᔪᑦ ᐊᔨᖃᑎᒋᓃᖓᑦ ᑲᑎᒪᓂᐅᓚᐅᖅᑐᑉ ᐅᓂᒃᑲᓕᐊᖓᑦ 
ᐱᓕᕆᖃᑎᖃᖅᖢᑎᒃ ᓄᓇᓕᐅᔪᓂᒃ, ᐊᕕᑦᑐᖅᓯᒪᔪᐃᓪᓗ  ᑎᒥᖁᑎᖏᓐᓂᒃ ,  ᑭᓇᐅᔭᖃᖅᑎᑕᐅᓗᑎᒡᓗ  ᐃᓚᒋᔭᐅᔪᓂᒃ.  
ᑲᑎᖕᒪᔭᖅᑐᖅᓯᒪᔪᑦ ᖃᐅᔨᒪᓂᖃᖅᖢᑎᒃ ᑐᐊᕕᕐᓇᖅᑐᓕᕆᓂᕐᒥᒃ  ᕿᓂᖅᑐᓕᕆᓂᕐᒥᒡᓗ  ᑲᑎᓚᐅᖅᐳᑦ  ᐅᐊᓇᐱᒡᒥ  
ᐊᔨᖃᑎᒌᖕᓂᖃᖅᓗᑎᒡᓗ  ᐃᓱᒪᓕᐅᖃᑕᐅᒡᓗᑎᒡᓗ.  ᑕᓐᓇ  ᑲᑎᖕᒪᓂᐅᓚᐅᖅᑐᖅ 125ᓂ  ᑲᑎᒪᔭᖅᑐᖅᑐᖃᓚᐅᖅᐳᖅ  
ᐊᒻᒪᓗ  ᑕᕆᐅᑉ  ᐃᒪᖓᓂ ᑐᐊᕕᕐᓇᑐᖃᓕᕐᓂᖅᐸᑦ, ᕿᓂᕆᐊᖃᓕᕐᓂᖅᐸᑕᓗ  ᐅᒡᕙᓗᓐᓂᑦ  ᐊᑦᑕᕐᓇᖅᑐᖃᓕᕐᓂᖅᐸ 
ᑕᕆᐅᕐᒥ. 
ᐃᑲᔪᖅᑕᐅᑉᓗᑎᒃ  ᐊᕕᑦᑐᖅᑕᐅᓯᒪᔪᓂ ᓄᓇᖃᖅᑲᖅᑐᑦ  ᑎᒥᖁᑎᖏᖕᓂ, ᒐᕙᒪᐅᔪᓂᒡᓗ ᐊᒻᒪᓗ  ᐅᑭᐅᖅᑕᖅᑐᒥ 
ᖃᐅᔨᓴᖅᑎᒻᒪᕆᑦ  ᑲᓇᑕᒥ,  ᑕᓐᓇ 2024ᒥ ᑲᑎᖕᒪᓂᐅᓚᐅᖅᑐᖅ  ᓯᕗᓪᓕᖅᐸᑦᑎᐊᕐᒥ  ᒪᒃᑯᒃᑐᓄᑦ  ᐅᐸᒃᑕᐅᔭᕆᐅᓚᐅᖅᐳᖅ  
ᑲᑎᖕᒪᖃᑕᐅᒡᓗᑎᒡᓗ,  ᐃᓱᒪᒥᓂᒡᓗ ᐅᖃᕈᓐᓇᖅᖢᑎᒃ  ᓇᓚᖃᑦᑕᖅᖢᑎᒡᓗ ᐅᓂᒃᑲᕆᔭᐅᔪᓂᒃ ᐊᒻᒪᓗ ᖁᔭᓕᓂᖃᖅᖢᑎᒃ 
ᑕᒃᓱᒥᖓ ᖃᒥᖅᑲᓂᐅᔪᒥᒃ ᐃᓕᑦᑎᕙᓪᓕᕐᓂᕋᖅᖢᑎᒡᓗ.

ᑐᐊᕕᕐᓇᖅᑐᖃᓕᖅᑎᓪᓗᒍ ᖃᓄᖅᑐᕆᐊᖃᕐᓂᕐᒥ:  ᓄᓇᓕᑦ  ᐊᔪᖏᑎᑕᐅᖁᑉᓗᒋᑦ ᖃᓂᕐᕋᖅᑎᐅᓗᑎᒃ  
ᐃᓱᒪᓕᐅᖅᑎᐅᓗᑎᒃ  ᓄᓇᓕᖏᑦᑕ  ᖃᓂᑕᓂ ᑐᐊᕕᕐᓇᖅᑐᖃᓕᕐᓂᖅᐸᑦ,  ᑭᓇᐅᔭᖃᖅᑎᑕᐅᑦᑎᐊᕐᓗᑎᒃ 
ᐃᑲᔪᖅᑐᑦᑕᐅᑎᐊᖃᑦᑕᓗᑎᒡᓗ, ᐊᓯᖏᒍᓪᓗ ᖃᕆᑕᐅᔭᒃᑯᑦ  ᖁᒻᒧᐊᒃᑎᑕᐅᓯᒪᔪᒃᑯᓪᓗ ᐊᑐᖅᑕᐅᔪᓐᓇᖅᑐᓂᒃ.  
ᐊᔨᖃᑎᖃᖃᑦᑕᕐᓗᑎᒃ  ᐃᓚᒋᔭᐅᔪᓂᒃ  ᐃᓱᒪᓕᐅᖃᑕᐅᓗᑎᒃ  ᖃᓄᖅᑐᕈᑎᒃᓴᓂᒃ  ᖃᐅᔨᒪᓂᐅᔪᓂᒃ  ᐊᒥᖅᖃᖃᑕᐅᓗᑎᒃ  
ᒪᒃᑯᒃᑐᓂᒡᓗ ᐃᓚᓕᐅᔾᔨᓗᑎᒃ ᓄᓇᓕᐅᔪᓂ ᒐᕙᒪᑐᖃᒃᑯᓐᓂᓗ.   
ᕿᓂᖅᑐᓕᕆᓂᖅ  ᐱᖏᖕᓇᖅᑐᓕᕆᓂᕐᓗ: ᐊᖅᑭᒋᐊᖅᑕᐅᓂᖃᕐᓗᓂ ᓄᓇᓕᑦ ᐊᕕᑦᑐᖅᓯᒪᓂᖏᑦᑕ 
ᐊᑐᐊᒐᕆᖃᑦᑕᖅᑕᖏᑦ ᐊᒻᒪᓗ ᐃᓱᒪᓕᐅᕈᑕᐅᔪᑦ ᐊᔨᖃᑎᒌᖕᓂᖃᑦᑎᐊᕐᓗᑎᒃ,  ᐱᐅᓚᑦᑎᐊᕐᒥ ᐊᐸᓗᖓᐃᔭᖅᓯᒪᓂᐅᔪᓂᒃ, 
ᐃᓱᒪᒃᑯᓪᓗ ᐊᒃᓱᕈᓗᐊᕐᓂᒃᑯᑦ ᐃᑲᔪᖅᑕᐅᒃᑲᓂᕐᓗᑎᒃ.  ᓯᓚᐅᓪᓗ ᐊᓯᔾᔨᖅᐸᓕᐊᓂᖓ ᐅᔾᔨᕆᔭᐅᓗᓂ ᕿᓂᖅᑐᓕᕆᓂᕐᒥ  
ᐃᓚᖓᒍᑦ ᐊᒃᑐᐃᓂᖃᕐᒪᑦ, ᐃᖕᒥᒍᓪᓗ ᓄᓇᓕᖕᓄᑦ  ᑐᕋᖓᔪᓂᒃ  ᑭᓇᐅᔭᓂᒃ ᐊᑐᐃᓐᓇᖃᑦᑎᐊᕐᓗᓂ.  ᓇᓗᓇᐃᑦᑕᐅᓗᑎᒃ  
ᐃᓂᒋᔭᐅᔪᑦ,  ᐃᓄᐃᓪᓗ ᓄᓇᖃᖅᑲᖅᑐᓪᓗ  ᖃᐅᔨᒪᔭᑐᖃᖏᑦ ᐊᑐᖅᑕᐅᑎᐊᕐᓗᑎᒃ ᐊᒻᒪᓗ ᑐᑭᓯᐅᒪᑎᑕᐅᓗᑎᒃ ᑕᐃᒃᑯᐊ 
ᓄᓇᓕᖕᒥᐅᑕᐅᖏᑦᑐ ᓄᓇᓕᑦ  ᐊᔾᔨᒋᖏᓐᓂᖏᓐᓂᒃ. 
ᓄᓇᒥ ᐊᕙᑎᒥ ᐊᑦᑕᓐᓇᖅᑐᖃᓕᖅᑐᓪᓗᒍ ᐅᓗᕆᐊᓇᖅᑐᓂᒃ:  ᐊᔨᖃᑎᒌᖕᓂᐅᔪᖅ ᐅᖃᖃᑎᒋᖕᓂᕐᓗ 
ᑐᓴᐅᒪᑎᑦᑎᓂᕐᓗ ᐊᕿᒋᐊᕐᓂᖃᓗᓂ ᓄᓇᓕᖕᓄᑦ ᐅᒥᐊᕐᔪᐊᓪᓗ ᐊᖅᑯᓴᖅᑐᓪᓗ , ᐅᐱᒋᔭᐅᓗᑎᒃ ᐃᑉᓕᕆᔭᐅᔪᑦ 
ᐊᓐᓂᕆᔭᐅᔪᓪᓗ ᐃᓂᐅᔪᑦ ᑕᕆᐅᕐᒥ ᐊᒻᒪᓗ  ᑐᕙᐃᖅᓴᕋᐃᑦᑐᓂᐅᔪᑦ, ᐃᓄᐃᓪᓗ ᓄᓇᖃᖃᖅᑐᐃᓪᓗ ᖃᐅᔨᒪᔭᑐᖃᖏᑦ 
ᐊᑐᖅᑕᐅᑦᑎᐊᕐᓗᑎᒃ, ᐊᒥᖃᖃᑎᖃᑦᑎᐊᕐᓗᑎᒃ ᖃᐅᔨᒪᓂᐅᔪᓂ ᑐᑭᓯᔭᐅᕙᓪᓕᐊᓂᒡᓗ ᐅᒥᐊᕐᔪᐊᑦ ᐊᖁᑎᖓᓂ ᑕᒪᓂ 
ᑕᓯᐅᔭᕐᔪᐊᕐᒥ.

ᓄᓇᓖᑦ ᑐᐊᕕᕐᓇᖅᑐᖁᑎᒋᔭᖏᑦ 

ᑐᓴᐅᒪᑎᑦᑎᓂᖅ ᕿᓂᖅᑐᓕᕆᓂᒥ ᐱᖏᖕᓇᖅᑐᓕᕆᓂᕐᒥᒡᓗ:  ᑕᓐᓇ ᓇᓗᓇᐃᖅᓯᓚᐅᖅᑐᖅ ᐊᔪᕈᑕᐅᕙᓕᖅᑐᓂᒡᓗ 
ᐱᖏᖕᓇᖅᑐᖃᓕᖅᑎᓪᓗᒍ ᐊᒪ ᐊᔪᖏᑕᐅᔪᓂᒃ ᐅᖃᐅᓯᖃᖅᖢᑎᒃ ᐱᓗᐊᖅᑐᒥ ᐃᒪᕐᒥ ᐱᖏᖕᓇᖅᑐᖃᓕᖅᑎᓪᓗᒍ 
ᑕᓯᐅᔭᕐᔪᐊᕐᒥ. 
ᑐᐊᕕᕐᓇᖅᑐᓕᕆᓂᖅ 101:  ᓯᑯᓕᕆᔨᒃᑯᑦ ᑕᑯᒃᓴᐅᑎᑦᑎᓚᐅᖅᑐᑦ ᑭᒡᓕᒋᔭᖏᑦᑕ ᐃᓂᖏᓐᓂᒃ, ᐱᓕᕆᐊᓴᕆᔭᖏᓐᓂᒡᓗ 
ᐱᓕᕆᐊᕆᖃᑦᑕᖅᑕᖏᓐᓂᒡᓗ ᐊᒻᒪ ᐱᖁᑎᒋᔭᖏᓐᓂᒃ ᐃᒪᒃᑯᑦ ᑐᐊᕕᕐᓇᕐᑐᖃᓕᖅᑎᓪᓗᒍ ᐱᖏᖕᓇᖅᑐᖃᖅᑎᓪᓗᒍ ᐃᒪᓂ 
ᐅᑦᑕᓐᓇᖅᑐᖃᓕᖅᑎᓪᓗᒍ. 
ᐊᔨᖃᑎᒋᖕᓂᖅ ᐅᖃᖃᑎᒋᖕᓂᖅ ᐱᖏᖕᓇᖅᑐᓕᕆᓂᕐᒥᒡᓗ ᕿᓂᖅᑐᓕᕆᓂᕋᖃᓚᐅᖅᑎᓪᓗᒍ:  
ᐅᖃᖃᑎᒋᖕᓂᖃᓚᐅᖅᑐᑦ ᐊᖁᓴᖅᓯᒪᔭᕐᒥᓂᒃ ᐅᓂᒃᑲᖃᖅᖢᑎᒃ, ᓱᓇᓪᓗ ᐊᒃᓱᕈᕐᓇᕐᒪᖓᑕ ᐃᓕᑦᑎᕙᓪᓕᖁᔨᓪᓗᑎᒃ 
ᐃᑲᔪᑕᐅᔪᓐᓇᖅᑐᓪᓗ ᓱᖃᐃᒪ ᐃᓱᒪᒃᑯᑦ ᐅᖁᒪᐃᑦᑐᔪᓐᓇᕐᒪᑦ. 
ᓯᑯᓯᐅᑎᒃᑯᑦ ᐃᑲᔪᖅᑎᖏᑦ ᓄᓇᓕᖕᓂ:  ᐅᖃᐅᓯᐅᓚᐅᖅᑐᖅ ᓯᑯᓯᐅᑎᑦ ᐃᑲᔪᖅᑎᖏᑦ ᓄᓇᓕᖕᓂ ᐱᒻᒪᕆᐅᖕᒪᑕ 
ᐱᖏᖕᓇᖅᑐᖃᓕᖅᑎᓪᓗᒍ.  ᐅᖃᐅᓯᐅᓚᐅᕐᒥᔪᑦ ᐃᑲᔪᖅᑕᐅᒃᑲᓂᕆᐊᖃᖅᑐᑦ ᓯᕗᓂᑦᑎᓐᓂ ᐱᕙᓪᓕᕐᓂᖃᖁᓪᓗᒋᑦ 
ᑲᔪᓯᓂᖃᕐᓗᑎᒡᓗ ᓄᓇᓕᑦ ᐱᕙᓪᓕᖁᑉᓗᒋᑦ. 
ᓄᓇᖑᐊᓂ ᓇᓗᓇᐃᖅᓯᓂᖅ:  ᑲᑎᖕᒪᔭᖅᑐᖅᓯᒪᔪᑦ ᓇᓗᓇᐃᖅᓯᓚᐅᖅᐳᑦ ᐊᓐᓂᕆᔭᕐᒥᓂᒃ ᓄᓇᒥ ᐃᒪᕐᒥᓗ 
ᐊᑦᑕᕆᔭᐅᔭᕆᐊᖃᖅᑐᓂᒃ ᐊᒻᒪᓗ ᓯᕗᓕᕆᓚᐅᖅᑕᑦᑕ ᐃᑉᓕᕐᓇᑐᖁᑎᖏᓐᓂᒃ, ᓇᓗᓇᐃᖅᓯᓗᑎᓪᓗ ᓇᖏᐊᕐᓇᖅᑐᔪᓂᒃ, 
ᑐᕙᐃᒃᓴᕋᐃᖕᓂᐅᔪᓂ ᐅᑭᐅᑉ ᐃᓗᐊᓂᓗ ᐊᓯᔾᔨᖅᐸᓪᓕᐅᓂᐅᔪᓂᒡᓗ ᐅᖃᖃᑎᖃᖅᖢᑎᒡᓗ ᓯᑯᓯᐅᑎᒻᒪᕆᒃᑯᑦ 
ᐱᓕᕆᔨᖏᓐᓂ.  ᑕᒃᑯᐊ ᑲᑎᑕᐅᔪᑦ ᓯᐊᒻᒪᒃᑎᑕᐅᓚᖅᑐᑦ ᐅᑭᐅᖅᑕᖅᑐᒥ ᐱᓕᕆᕙᒃᑐᓄᑦ ᐅᔾᔨᖅᑐᕆᐊᖃᖅᑕᖏᓐᓂᒃ 
ᓇᓗᓇᐃᖅᓯᓯᒪᔪᒥᒃ . 
ᓯᕗᓂᒃᓴᒧᑦ ᐸᕐᓇᐃᓂᖅ: ᓄᓇᓕᖕᓂᖓᖅᑐᑦ ᐅᖃᐅᓯᕆᓯᒪᔭᖏᑦ ᒪᓕᒡᓗᒋᑦ , ᓴᕿᑦᑎᖁᔨᔪᑦ ᓄᓇᓕᖕᓂᖓᖅᑐᓂᒃ 
ᒐᕙᒪᓂᖓᖅᑐᓂᒡᓗ ᐱᓕᕆᖃᑎᒋᒡᓗᑎᒃ ᐅᐸᓗᖓᐃᔭᖅᓯᒪᓗᑎ ᐱᓕᕆᐊᖃᓕᕐᓗᑎᒃ ᖃᓄᖅᑐᕈᑎᒃᓴᓂ ᐊᕙᑎᒥ 
ᐃᒪᕐᒥᓗᓐᓂᑦ ᑕᕆᐅᕐᒥ ᑐᐊᕕᕐᓇᑐᖃᓕᕐᓂᖅᐸᑦ ᐸᕐᓇᐃᓂᕐᒥᒃ. ᐱᓕᕆᐊᖃᕐᓗᑎᒡᓗ ᐱᐅᓂᖅᐸᒥᒃ ᐅᐸᓗᖓᐃᓂᖅᓯᒪᓂᕐᒥ 
ᐸᕐᓇᒃᑕᐅᓯᒪᔪᓂᒃ (ᐊᓐᓂᐊᖅᑐᓕᕆᔨᒃᑯᑦ, ᑐᑭᒧᐊᖅᑎᑦᑎᓂᖅ, ᐊᐅᓚᑦᑎᓂᕐᓗ) ᐊᔨᖃᑎᒋᖃᑦᑕᓗᑎᒡᓗ ᓱᓇ 
ᑲᔪᓯᓂᖃᑦᑎᐊᖅᓯᒪᖕᒪᖓᑦ ᓱᓇᓪᓗ ᐊᕿᒋᐊᒃᑲᓂᕆᐊᖃᕐᒪᖓᑕ.

ᐃᑲᔪᖅᑐᖅᑕᐅᒃᑲᓂᕆᐊᓕᒃ ᓄᑕ ᐊᕙᑎᒥ ᐃᒪᕐᒥᓗᓐᓂᑦ ᐊᑦᑕᓐᓇᖅᑐᖃᓕᕐᓂᖅᐸᑦ ᑕᒃᑯᐊ ᑕᓯᐅᔭᕐᔪᐊ ᑎᒥᖁᑎᖓᑕ ᐊᑕᓂ 
ᐅᑯᐊ ᑲᔪᓯᔪᓇᑦᑎᐊᕐᓂᐊᕐᒪᑕ: 

 •  ᑕᕆᐅᑉ ᐃᒪᖓᓂ ᐅᔾᔨᖅᑐᑦᑎᐊᕐᓂᒥ ᐃᓕᓐᓂᐊᖅᑎᑦᑎᓂᖅ ᐱᕙᓪᓕᑦᑎᑎᓂᒃᑲᓐᓂᕐᓗ ᓄᓇᓕᖕᓂ , 
ᑐᑭᒧᐊᖅᑎᑎᖃᑎᖃᕐᓗᑎᒃ ᐃᖏᕐᕋᓕᕆᔨᒃᑯᓂ ᑲᓇᑕᒥ ᐊᒻᒪᓗ ᐊᐅᓚᑦᑎᑎᔨᑦ ᑭᓇᐅᔭᖃᖅᑎᑕᐅᓂᖏᑦ

 • ᐱᓕᕆᐊᖃᓗᑎᒡᓗ ᐊᑦᑕᓐᓇᑐᖃᖅᑐᒥ ᑐᐊᕕᕐᓇᖅᑐᖃᓕᖅᑎᓪᓗᒍᓗ ᓄᓇᓕᐅᔪᓂ ᑐᓴᐅᒪᑎᑦᑎᓂᕐᒥᒃ
 • ᐊᔨᖃᑎᒋᖕᓂᖃᑲᓐᓂᓗᑎᒃ ᓄᓇᓕᖕᓂ ᓯᑯᓕᕆᔨᒻᒪᕆᒃᑯᓪᓗ ᓇᓗᓇᐃᖅᓯᓯᒪᓗᑎᒃ ᑭᒃᑯᑦ ᐅᖃᓗᒡᕕᒃᓴᐅᒻᒪᖓᑕ 
ᓄᑕᕈᕆᐊᖅᑎᑕᐅᖃᑦᑕᕐᓗᑎᒡᓗ (ᓄᓇᓕᐅᔪᓂ ᐊᑐᐃᓐᓇᖃᓗᑎᒃ ᐅᐸᓗᖓᐃᔭᐅᑎᓂᒃ ᓱᕐᓗ ᐅᖅᓱᐊᓗᒥ 
ᑯᕕᔪᖃᕐᓂᖅᐸᑦ ᐊᓯᖏᓐᓂᒡᓗ ᐱᓕᕆᔾᔪᑕᐅᔪᓐᓇᖅᑐᓂᒃ)

 • ᓴᕿᑎᑦᑎᓗᑎᒃ ᐱᐅᓚᕐᒥᒃ ᐅᐸᓗᖓᐃᔭᖅᓯᒪᓂᕐᒧᑦ ᐊᑐᐊᒐᕐᒥᒃ ᐊᕿᒃᑕᐅᓯᒪᔪᒥ ᐃᓄᐃᓪᓗ ᓄᓇᖃᖅᑲᖅᑐᐃᓗ 
ᖃᐅᔨᒪᔭᖏᓐᓂᒃ

 • ᓇᓗᓇᐃᖅᓯᓗᑎᒡᓗ ᓱᓇ ᐊᑲᐅᓚᑦ ᐊᕿᒋᐊᕐᓂᐅᔪᓪᓗ ᓯᑯᓕᕆᔨᒻᒪᕆᒃᑯᑦ ᐊᐅᓚᓂᕆᔭᖏᑦ ᑕᓯᐅᔭᕐᔪᐊᑉ ᑕᕆᐅᖓᑕ 
ᐃᒪᖓᓂ.

ᐊᔨᖃᑎᒋᖕᓂᖑᓚᐅᖅᑐᑦ ᐃᓕᓐᓂᐊᕐᓃᑦ: 

ᑐᓴᓗᐊᓚᐅᖅᑕᕗᑦ ᖃᓄᖅᑐᕈᑎᐅᖁᔭᐅᔪᓪᓗ: 

https://hudsonbayconsortium.com/winnipeg-roundtable-2024/

